
 

  

Delmenhorst 1 

Ik bün Femke. 

 

Femke, wo oolt büst du? 

 

Ik bün äh, dreeuntwintig. 

 

Un to wat för en Bühn hörst du dorto? 

 

Ik speel bi de, äh,  Bühn in Delmhorst, dat is dat NTD. 

 

Un wo lang speelst du al Theater, plattdüütsch Theater? 

 

Ik glööv, dat sünd nu darteihn Johr. 

 

Wo büst du dor henkamen vör darteihn Johr, hett di een mitnahmen oder is dat eenfach 

so op di tokamen? 

 

Ik heff dat dormals in´t Delmhorster Kreisblatt sehn, un wull dat mal proberen un dat 

weer ganz cool, un denn bün ik dor bleven.  

 

Ja, du hest eben seggt, dat weer ganz cool, aber wat is dor cool an? 

 



 

  

Ik heff dat Geföhl, dat düsse Bühn eenfach en Familie is. Dor sünd so vele nette 

Minschen. De, de sünd all total offen un ähm, versöökt di ok to integreren. Un dat maakt 

eenfach Spaaß. 

 

Un wenn wi över dat Spelen snackt, wenn du al darteihn Johr dorbi büst, hest du ja en 

ganz Reeg Rullen al speelt. Hest du sowat as en Lieblingsrull, oder wat speelst du 

besonners geern, lever en Boom oder en Steen? 

 

Dor sünd ganz viele verschedene Rulls, ik glööv, ik mag, dat ik so veel utproberen kann. 

Dor sünd kene Grenzen, wi köönt uns eenfach allens mal ankieken, un ik glööv, ik hebb 

nich een Rull, de ik an‘n meisten mag. Aber utproberen is … is dat Beste. 
 

Un mit Plattdüütsch, höörst du Plattdüütsch ok noch anners, annerswegen irgendwo in 

de Familie, oder gifft dat Lüüd, mit de du Plattdüütsch snacken deist? 

 

Mien Grootöllern snackt Platt, aver meistiets nich mit mi, mien Mudder is ut Ostfreesland, 

un de is plattdüütsch opwussen, aver ok se, äh, hett nich würklich Plattdüütsch mit uns 

snackt, dorum nich, meistiets. 

 

Aver irgendwat an Plattdüütsch mutt doch ok Spaaß maken? 

 

Ja, dat stimmt. Is interessant, sik in een ne‘e Spraak uttoproberen. 

 

Un gifft dat Saken, de nich so eenfach sünd op Platt? 

 



 

  

Ja, dat, dat Snacken, kann ok mennigmal so´n beten veel ween, wenn du nich all de Wöör 

versteihst glieks. Un dorum is dat manchmal en beten eenfacher op Hochdüütsch zu 

schnacken. Aver is super interessant. 

 

Aber is dien Plattdüütsch beter woorn in de darteihn Johr? 

 

Ja, ik glööv woll. 

 


